
Stýrihópur um læsi 

Skólaárið 2014-2015 

 

Ársskýrsla 
Stýrihópur um læsi var skipaður af sviðsstjóra fræðsluþjónustu í júní 2014 í kjölfar samþykktar á 302. fundi 

fræðsluráðs þann 5. maí sama ár um sérstakar aðgerðir í læsismálum í Hafnarfirði sem voru lagðar fram stuttu 

áður (sjá fylgiskjal 1). Stýrihópurinn var skipaður þremur starfsmönnum Skólaskrifstofu Hafnarfjarðar 

(deildarstjóri sálfræði- og talmeinaþjónustu og þróunarfulltrúar leik- og grunnskóla) og tveimur skólastjórum 

(Ásta María Björnsdóttir, Hvammi og Valdimar Víðsson, Öldutúnsskóla), einum af hvoru skólastigi. 

Stýrihópurinn fékk erindisbréf frá sviðsstjóra til að starfa eftir (sjá fylgiskjal 2). Fyrir skólaárið 2014-2015 voru 

ráðnir tveir verkefnisstjórar í 30% stöðuhlutfalli hvor fyrir sig til að starfa með stýrihópnum. Verkefnisstjórar 

voru ráðnir talmeinafræðingar á Skólaskrifstofunni, þær Ásthildur Bj. Snorradóttir og Bjartey Sigurðardóttir 

sem báru hitann og þungann af verkefnum stýrihópsins þetta skólaár. Eiríkur Þorvarðarson stýrði 

stýrihópnum þetta fyrsta skólaár. 

 

Stýrihópurinn hittist í fyrsta skipti í júní 2014 en verkefni hans hófust fyrir alvöru um haustið þegar reglulegir 

fundir hófust og verkefnastjórar voru ráðnir. Fram til júní 2015 hélt stýrihópurinn 34 fundi og voru skráðar 

sérstakar fundargerðir fyrir þá sem ritari stýrihópsins annaðist. Sú vinnuregla var einnig gerð á miðju 

skólaárinu að allar fundargerðir voru sendar í drögum til stýrihóps og verkefnastjóra til athugasemda áður en 

þær töldust samþykktar. Meginverkefni stýrihópsins þetta ár voru nokkur sem skal getið hér: 

1. Málþing um læsi í febrúar 2015. Það var hluti af tillögum sem stýrihópurinn fékk var að setja í gang 

hvatningarverkefni til að minna á mikilvægi læsis í skólastarfi leik- og grunnskóla. Eftir miklar 

umræður og samræður innan og utan hóps varð niðurstaðan að halda málþing um læsi. Ákveðið 

var að halda það miðvikudaginn 25. febrúar 2015 undir heitinu LESTUR ER LÍFSINS LEIKUR en þann 

dag var skipulagsdagur í leik- og grunnskólum bæjarins. Málþingið var haldið á Hilton Hótel Nordica 

í öllum ráðstefnusölum þess eða alls fjórum sölum. Til málþingsins voru boðaðir starfsmenn leik- 

og grunnskóla í Hafnarfirði. Áætlað er að málþingsgestir hafi verið nálægt 900. Uppbygging 

málþingsins var með því móti að það hófst með tveimur sameiginlegum fyrirlestrum en málþinginu 

var síðan skipt upp í fjögur þemu. Það var mat stýrihópsins að málþingið hefði tekist vel þrátt fyrir 

ófærð þennan dag. Handbækur með öllum glærukynningum allra fyrirlesara voru gefnar út í 

rafrænni útgáfu og dreift í gegnum vef bæjarins auk þess sem aðalfyrirlestrar voru teknir upp og 

hægt að horfa/hlusta á þá. Dagskrá málþingsins má sjá í fylgiskjali 3 og í ítarútgáfu á vefnum. 

2. Læsisáherslan Lestur er lífsins leikur. Stýrihópnum þótt mikilvægt að leggja ákveðnar línur eða 

áherslur í læsismálum leik- og grunnskóla Hafnarfjarðar sem heildarstefnumótun (stefna, 

aðgerðaráætlun, verklag og vinnubrögð) í þeim málaflokki. Niðurstaðan var plaggið Lestur er lífsins 

leikur sem stýrihópurinn bar ábyrgð á og var unnið í nánu samstarfi við skólana. Plaggið var í vinnslu 

í mest allan vetur en var loks gefið út og prentað í 7000 eintökum í júní 2015. Ætlunin er að dreifa 

því til starfsfólks skólanna haustið 2015 og foreldrum í framhaldi þess. Læsisáhersluna sjálfa má sjá 

sem fylgiskjal 4 hér aftar eða á bæjarvefnum. 

3. Samstarf við skólana – tengiliðafundir. Komið var á samstarfi við alla leik- og grunnskóla bæjarins 

með reglulegum samráðsfundum. Fundir voru haldnir mánaðarlega eða alls sjö fundir á skólaárinu 

2014-2015. Með samráðsfundum var unnið að því að fá fram samvinnu um læsisáherslur skólanna 

og vera með fræðslu um læsi og skólastarf á báðum skólastigum. Með tengiliðafundum gafst einnig 

möguleiki á auknu samráði milli skólastiganna í skólum Hafnarfjarðar. Tengiliðasamstarfið gekk vel 

og var ánægja með þá framkvæmd sem gefur til kynna að áframhald á slíku samstarfi sé mikilvægt. 

http://www.hafnarfjordur.is/stjornkerfi/fundargerdir/DisplayMeeting.aspx?id=1404026F
http://www.hafnarfjordur.is/stjornkerfi/fundargerdir/DisplayMeeting.aspx?id=1404026F
http://www.hafnarfjordur.is/stjornkerfi/svid-og-deildir/fraedsluthjonusta/
https://vimeo.com/130526226
http://www.hafnarfjordur.is/media/skyrslur-og-utgafa/malthing2015_dagskra.pdf
http://www.hafnarfjordur.is/media/skyrslur-og-utgafa/Lestur-er-lifsins-leikur_laesisahersla-Hfj-2015.pdf

4. Styrkleika- og veikleikasamantekt. Unnin var sérstök samantekt um veikleika og styrkleika í 

lestrarkennslu í leik- og grunnskólum bæjarins. Jafnframt fékk hver leikskóli sérstakar ráðleggingar 

um bætt vinnulag í lestrarundirbúningi. Greininguna má finna á bæjarvefnum. 

5. Önnur verkefni. Stýrihópurinn hafði verkefnalista til viðmiðunar sem hann vann eftir. Margt 

ávannst af þeim á þessu skólaári en sumt komst ekki í gagnið á þessu fyrsta ári, t.d. lestrarvefur 

sem stefnt var að. Þá er eftir aukin fræðsla til starfsfólks skólanna og foreldra um læsismálefni. 

Sömuleiðis hélt stýrihópurinn utan um þær læsismælingar sem þegar voru í gangi (HLJÓM-2 fyrir 5 

ára og Leið til læsis fyrir 6 ára nemendur – haustskimun) og vann samantekt úr þeim sem m.a. var 

kynnt í fræðsluráði. Þá var aukin fræðsla til kennara um lestur, m.a. haldið sérstakt námskeið fyrir 

hafnfirska kennara um PALS (Pör að læra saman). Þá var aukin fræðsla til kennara um 

lestrarkennslu og notkun mælitækja í lestrarmati (Leið til læsis, LOGOS, framburðarmat o.þ.h.). 

 

Samhliða verkefnum læsisstýrihópsins var sú ákvörðun tekin af bæjarstjóra/fræðsluráði Hafnarfjarðar að gera 

úttekt á stöðu læsismála í bænum og gera tillögur að verkefni „um bættan námsárangur“ í leik- og 

grunnskólum bæjarins með áherslu á læsi og stærðfræði. Til verksins var ráðgjafafyrirtækið Skólastofan ehf 

fengin undir forystu dr. Ingvars Sigurgeirssonar. Skýrsla um verkefnið kom út í júní 2015 og má finna hana 

tengda við fundargerð 327. fundar fræðsluráðs Hafnarfjarðar frá 15. júní 2015 á hafnarfjordur.is. 

 

Nú í byrjun skólaársins 2015-2016 er óljóst með ákvarðarnir og frekari framkvæmd verkefnisins fyrir skólaárið 

þótt læsisáherslan sé skýr. Þetta er óljóst í stöðunni: 

A. Hvort samhæfa eigi læsisverkefni og stærðfræðiverkefni, t.d. hvort sami stýrihópur eigi að stýra 

báðum verkefnunum skólaárið 2015-2016? Breyta stýrihópi vegna breytt skipurits Skólaskrifstofu 

og/eða breytt verkefnis? 

B. Hvaða fjármagn er til innleiðingu á verkefninu (læsi og stærðfræði) skólaárið 2015-2016, hvort heldur 

til stýrihóps/-a (verkefnisstjórn, fræðsla o.þ.h.) eða til skólanna (verkefnisstjórn, mælingar/skimanir 

o.þ.h.)? 

C. Skal búa til tengliðahóp fyrir stærðfræðiverkefnið líkt og læsisverkefnið? Hafa þann sama fyrir hvort 

tveggja eða hafa tvo tengiliðahópa? 

D. Hverjar skuli vera áherslur í „samþættu“ læsis- og stærðfræðiverkefni skólaárið 2015-2016? 

E. Hvernig eigi að fylgja eftir aðgerðarhluta læsisverkefnisins skólaárið 2015-2016 eins og stefnt var að? 

 

Það er mat stýrihópsins að verkefnið hafi komist vel áfram þetta fyrsta starfsár. Verkefni sem unnin voru 

tókust vel og ekki vitað um annað en að skólasamfélagið hafi verið sátt um þá framkvæmd á verkefninu sem 

unnin var í vetur. Stýrihópurinn var virkur líkt og sjá má af þeim fjölda funda sem hann hélt á einu skólaári. 

 

Samkvæmt lestraráherslunni LESTUR ER LÍFSINS LEIKUR er stefnt að því að aðgerðahlutinn taki gildi frá hausti  

2015. Útfærsla á innleiðingunni er óljós ennþá fyrir skólaárið 2015-2016 enn sem komið er, þ.e. verkefnið fer 

að fullu í gang en framkvæmdin í því að styðja við skólana er ekki að fullu mótuð enn sem komið er. 

 

Að lokum vill stýrihópur læsisverkefnis þakka sérstaklega verkefnisstjórunum, Ásthildi og Bjartey, fyrir 

óeigingjarnt framlag þeirra til verkefnisins þetta fyrsta skólaár. 

 

Hafnarfirði 18. ágúst 2015. 

 

 

Vigfús Hallgrímsson, ritari stýrihópsins.  

http://www.hafnarfjordur.is/media/skyrslur-og-utgafa/styrkleikar-og-veikleikar_Samantekt-fra-leik--og-grunnskolum_Lokavinna.pdf
http://www.hafnarfjordur.is/stjornkerfi/fundargerdir/DisplayMeeting.aspx?id=1506001F

FYLGISKJAL 1  

 

 

Hafnarfjörður 05.05-2014 

Tillögur að aðgerðaráætlun – Læsi í Hafnarfirði 

1. Skipaður verði stýrihópur sem heldur utan um áframhaldandi vinnu og þróun læsisstefnu í Hafnarfirði. Í honum 

verði 3 fulltrúar frá skólaskrifstofu, einn fulltrúi skipaður af skólastjórum grunnskóla og einn fulltrúi skipaður af 

skólastjórum leikskóla. Stýrihópur taki sem fyrst til starfa. 

2. Markmið stýrihóps : Að unnin verði heildstæð læsisstefna fyrir leik- og grunnskóla í Hafnarfirði. 

3. Að sett verði fram mælanleg markmið um hvaða árangur við viljum sjá af starfinu t.d eftir 1 ár, 3 ár, 5 ár. Lögð 

verði áhersla á samræmdar reglulegar aldurstengdar skimanir í lestri í grunnskólum Hafnarfjarðar. 

4. Hver skóli móti sína eigin læsisstefnu sem taki mið af sameiginlegri og heildstæðri læsisstefnu Hafnarfjarðar (sbr. 

lið 2) og skili henni inn fyrir ákveðna dagsetningu. Í hverjum leik og grunnskóla verði stofnaður stýrihópur sem 

ber ábyrgð á faglegri vinnu á læsi innan hvers skóla. 

5. Markmið í leikskólum taki mið af því að bæta málþroska, hljóðkerfisvitund/hljóðavitund og stafaþekkingu 

nemenda. Markmið í grunnskólum taki mið af því að allir nemendur fái daglega lestrarþjálfun upp allan 

grunnskólann. Komið verði til móts við einstaklinga þar sem þeir standa og markvisst unnið að því að forðast 

afturvirkt rof. 

6. Unnin verði handbók sem allir skólar/kennarar fái afhent. Í handbókinni verði m.a.: 

a. Heildstæð læsisstefna fyrir grunn- og leikskóla í Hafnarfirði. 

b. Lestrarviðmið fyrir alla árganga grunnskóla. 

c. Tiltekið hversu oft skuli mæla lestrarfærni (lesfimi – lesskilningur) og skima fyrir lestrarerfiðleikum. 

d. Viðmið um hvenær sé þörf fyrir sérstaka íhlutun vegna frávika (grunnskóli). 

e. Viðmið um hvenær sé þörf fyrir sérstaka íhlutun vegna frávika (leikskóli). 

f. Yfirlit yfir þróun hljóðkerfisvitundar og stafaþekkingar frá 4-6 ára. 

g. Hugmyndir að því hvernig hægt er að virkja foreldra til samstarfs í læsismálum. 

h. Verkferlar sérfræðiþjónustu leik- og grunnskóla. 

7. Sett verði upp vefsíða fyrir Læsi í Hafnarfirði. Þar verði safnað saman ýmsum grunnupplýsingum, fræðsluefni fyrir 

foreldra og kennara, hugmyndabanki fyrir leik- og grunnskóla. 

A. Markviss fræðsla til foreldra um þróun málþroska, hljóðkerfisvitund, grunnþætti lesturs, lestur, lesskilning, 

málörvun, þjálfun hljóðkerfisvitundar í gegnum leik. Fræðslan komi inn í gegnum þann skóla sem barnið dvelur í. 

Markviss fræðsla til kennara beggja skólastiga um þróun málþroska, hljóðkerfisvitund, grunnþætti lesturs, lestur, 

lesskilning, málörvun, þjálfun hljóðkerfisvitundar í gegnum leik. 

8. Leikskólar hugi sérstaklega að þeim börnum sem ekki sýna áhuga fyrir bókstöfum og / eða hafa frávik í 

hljóðkerfisvitund og veiti þeim þjálfun við hæfi. Sérstök áhersla verði lögð á börn sem eru sein til máls (Late 

Talkers) með snemmtækri íhlutun, ráðgjöf og eftirfylgd til foreldra. Hafnarfjörður verði „sjálfbær“ hvað varðar að 

geta haldið PALS/K-PALS -námskeið fyrir kennara í leik og grunnskólum bæjarins. Tveir kennarar af hvoru 

skólastigi fái styrk til að mennta sig sem PALS þjálfarar/námskeiðshaldarar eða í sambærilegum gagnreyndum 

aðferðum. 

9. Gert verði átak í því að fá menntaða leikskólakennara til starfa í Hafnarfirði. 

10. Jákvæðar fréttir af uppbyggilegu skólastarfi verði sendar fjölmiðlum reglulega. 

11. Haustið 2014 verði átakinu ýtt úr vör með því að boðið verði upp á fjölda fyrirlestra og kynninga fyrir bæði 

skólastig. Fengnir verða fulltrúar frá skólum innan og utan Hafnarfjarðar sem hafa verið að skara fram úr á sviði 

læsi. Gagnreyndar kennsluaðferðir kynntar og hagnýtar leiðir við úrlausn verkefna. 

 

f.h stýrihóps um læsi 

Eiríkur Þorvarðarson, deildarstjóri/sálfræðingur 

Skólaskrifstofu Hafnarfjarðar 

